
Lawatan Pelajar UCI ke Astro Awani

UUM ONLINE: Seramai 26 Pelajar Program Inkubator Usahawan Kreatif Utara (UCl), 7 Mentor
dan 4 urusetia telah membuat lawatan industri ke Syarikat ASTRO Awani, Saluran Berita 24
Jam No 1di Malaysiapada 31 Julai 2017. Lawatan ini adalah bertujuan untuk
mendedahkan pelajar-pelajar bagi mengenali dengan lebih terperinci skop kerja dalam
pengurusan berkaitan media berita, media sosial dan media secara langsung yang diterbitkan
oleh ASTRO Awani. Rombongan ini diketuai oleh Dr. Massudi Mahmudi, Dekan PPA UUM CAS.



Program lawatan bermula dengan disambut oleh Saudara Suhaimi Sulaiman , CEO ASTRO
Awani. kemudian diadakan sesi taklimat serta soal jawab antara pelajar dan Krew ASTRO
Awani termasuk Encik Shamir Ahmad, Vice President ASTRO Awani, pembaca berita terkenal,
Saudara Ashwad Ismail dan Saudara Syed Farradino Omar. Kemudian rombongan dibawa
melihat sekitar ruang kerja staf ASTRO Awani serta diberi peluang melihat sendiri Studio Berita
dan melihat sesi siaran langsung Berita Awani.



Para pelajar merasakan sungguh teruja kerana pertama kali menjejak kaki ke dunia realiti yang
selama ini hanya mampu melihat di kaca televisyen sahaja. Banyak ilmu dan maklumat yang
dipelajari sepanjang lawatan tersebut. Turut hadir Dekan SCIMPA, Dr Ahmad Hisham Zainal
Abidin, Timbalan Dekan PPA UUM CAS serta beberapa Mentor yang telah dilantik memimpin
pelajar UCI UUM. Di samping lawatan ke astro awani, para peserta uci akan melawat 11
organisasi bidang industri kreatif yg lain.

